
Na osnovu člana 70. Zakona o organizaciji organa uprave u Federaciji Bosne i Hercegovine („Službene novine Federacije Bosne i Hercegovine“, broj: 35/05) i Zaključka Vlade Federacije Bosne i Hercegovine od 21.01.2009. godine, Federalno ministarstvo prostornog uređenja o b j a v lj u j e 

JAVNI POZIV
Svim zainteresovanim investitorima radi građenja kompleksa stambeno-poslovnih objekata i drugih pratećih sadržaja na lokaciji bivše kasarne „Nedžarići“, Sarajevo
I  PREDMET
1. Raspisuje se Javni poziv za sve zainteresovane investitore radi izgradnje kompleksa stambeno-poslovnih objekata i drugih pratećih sadržaja na lokaciji bivše kasarne „Nedžarići“, Sarajevo, vlasništvo Vlade Federacije BiH.
2. Građenje kompleksa stambeno-poslovnih objekata planirano je na zemljištu označenom kao k.č. broj 1261 Nedžarići K.O. Stup, u ukupnoj površini od 68 250 m2. 
3. Regulacinim planom, navedenog lokaliteta, predviđena je izgradnja kompleksa stambeno-poslovnih objekata.

4. Federalno ministarstvo prostornog uređenja je saglasno da investitor o svom trošaku može tražiti od nadležnog organa izmjenu regulacionog plana u pogledu spratnosti ili drugih karakteristika planiranja, razmještaja objekata i sl.

5. Spratnost objekta: P+5-6.
6. Ukupna bruto korisna površina cca 200 000 m2.

II USLOVI JAVNOG POZIVA
1. Pravo učešća na Javni poziv imaju sva pravna lica.

2. Uz prijavu na Javni poziv ponuđači su dužni priložiti:
· rješenje o upisu subjekta u sudski registar,

· garanciju banke o obezbijeđenim finansijskim sredstvima za gradnju kompleksa stambeno-poslovnih objekata,

· procenat stambenih jedinica koji se stavlja na raspolaganje Vladi Federacije BiH, u cilju obezbjeđenja zamjenskih stanova neophodnih za provođenje Zakona o izmjenama i dopunama Zakona o vraćanju, dodjeli i prodaji stanova („Službene novine Federacije Bosne i Hercegovine“, br. 28/05 i 2/08).

· rok izgradnje objekta.

III  NAČIN ODABIRA INVESTITORA
1. Provođenje ovog Javnog poziva obavit će komisija koju imenuje Federalni ministar prostornog uređenja.
2. Otvaranje ponuda biće javno, a o vremenu i mjestu otvaranja ponuda ponuđači će biti naknadno obaviješteni.
3. Otvaranju ponuda imaju pravo prisustvovati ponuđači ili njihovi ovlašteni zastupnici. 
4. Nakon otvaranja ponuda komisija će sačiniti listu investitora koji ispunjavaju uslove Javnog poziva.  

5. Rezultati Javnog poziva bit će objavljeni na oglasnoj tabli Federalnog ministarstva prostornog uređenja, a obavještenje o rezultatima Javnog poziva dostavit će se svim učesnicima koji su se prijavili na Javni poziv.

6. Konačnu Odluku o izboru investitora donosi Vlada Federacije Bosne i Hercegovine na prijedlog Federalnog ministarstva prostornog uređenja.

7. Prednost za dodjelu zemljišta za igradnju kompleksa stambeno-poslovnih objekata ima ponuđač koji ponudi najveći procenat stambenih jedinica na raspolaganje Vladi Federacije BiH, radi obezbjeđenja zamjenskih stanova neophodnih za provođenje Zakona o izmjenama i dopunama Zakona o vraćanju, dodjeli i prodaji stanova („Službene novine Federacije Bosne i Hercegovine“, br. 28/05 i 2/08). U slučaju iste visine procenta ponuđenih stambenih jedinica, prednost ima ponuđač čija je ponuda ranije dostavljena, kao i ponuđač koji predloži kraće rokove gradnje.
8. Ukoliko učesnik Javnog poziva sa utvrđene liste prvenstva odustane od utvrđenog prava na dodjelu zemljišta ili mu se na neki drugi način utvrdi gubitak prava na dodjelu zemljišta radi građenja, pravo na dodjelu zemljišta ima sljedeći učesnik Javnog poziva sa utvrđene liste prvenstva.
9. Investitor će o svom trošku obezbijediti građevinsku dozvolu, te snositi sve druge troškove, uključujući građenje i potrebnu infrastrukturu, kao i dobivanje upotrebne dozvole za izgrađene objekte kod nadležnog organa.
IV DODATNE INFORMACIJE

Rok za dostavljanje prijava je 15 dana od dana objavljivanja Javnog poziva u sredstvima javnog informisanja pristupačnim na teritoriji cijele Bosne i Hercegovine. 

Prijavu na Javni poziv – ponudu dostaviti putem pošte na adresu Federalnog ministarstva prostornog uređenja, ul. M. Tita 9a, 71 000 Sarajevo ili lično u pisarnicu Federalnog ministarstva prostornog uređenja u zapečaćenoj koverti sa naznakom „Prijava na Javni poziv za sve zainteresovane investitore radi izgradnje kompleksa stambeno-poslovnih objekata – ne otvaraj“. 

Na poleđini koverte napisati naziv, tačnu adresu i kontakt telefon podnosioca prijave.
Federalno ministarstvo prostornog uređenja ne snosi troškove učešća pravnih lica po ovom pozivu te zadržava pravo da u bilo kojoj fazi poništi ovaj Javni poziv bez bilo kakvih obaveza prema učesnicima.

Sve dodatne informacije mogu se dobiti na broj telefona: 033/663-699, kontakt osoba Sedžida Đonlagić.

Nepotpune i neblagovremene prijave neće se uzeti u razmatranje.    

